
= “Lamtluang a thui, kar a hla
lua e. Biahthu di hlan chhungni a rei
si” hla phuahtuten an lo tih thin kha
hun rei pawh a la ni meuh lo; kan
thinlungah fiah takin a la cham reng
reng awm e. Tu huat thu ni suh se,
tunlai hun atan chuan a thu a hlui (a
applicable tawh lo) a tih theih mai
awm e. Tanhmd chuan khaw kar hla
tak tak, bialnu/bialpa te lehkha thawn
pawh rei tak a thang a ngai thin a nih
kha. Tunah chuan Telephone/Mobile
phone/Facebook/Whatsapp/Twitter
etc.hmangin hun reilo téah kan inbe

pawp zung zung thei ta a.

Hun a inher zel a, kan ni tin
khawsak dan leh hun hman dan pawh
a dang zel a, changkannain min tuam
mek zel a; naupang leh thalai te nun
tihlimtu leh inawmtleina pawh a tha
zawngah chuan hmasawn zawnga a
than chhoh hret hret zel avangin
zirna (Education) system pawh
herrem a tul thin. Changkannain a a
ken milin naupang zirlaibu pawh her
danglam a siam thar a ni thin.

RTE 2009 hmangin zirna
kalphung thar CCE hman a ni a.
NCERT, New Delhi chuan India ram
pumpui zirna changtlung leh tha
(Quality Education) hi a inan tlan vek
theih nan hma a la a, chu a hmalakna
pakhat zirlaibu chu Mizoramah pawh
Class I-V ah Session liam ta atanga
hman tan a ni. 2017-2018 Session-a
hman tan turin Class VI-VIII zirlaibu
buatsaih leh mek a ni a, SCERT in
Mizoram kalphung (context) milin a
her hret hret a, Mizo Medium leh
English Medium ah te zirlai inang
veka zir turin buatsaih a ni bawk a ni.

SENSITIZATION PROGRAMME

ON CHILD RIGHTS PROTECTION
TRAINING NEIH A NIL.

Dated 23rd—24th May khan Child Rights Protection Cell,
SCERT bul tumin Govt.Primary School zirtirtute tan Sensitization of
Primary School Teachers on Child Rights Protection chu SCERT
Auditorium-ah neih a ni a, Primary zirtirtu thahnem tak an kal.

He programme hawnna hi Pu Lalthanfela APC in a khaihruai
a, Pi Vanlalruati Lecturer in programme thlirlawkna a nei a, Pi
Zozikpuii Lecturer in atawpah lawmthu sawina a nei.

He programme hawnna a thusawitu Pi Laldawngliani
Chawngthu Director chuan “Zirna kalphung thar hi Rights base, The

Rights of Children to
Free and compulsory SENSITIZATION OF PRIMARY SCHOOL TEACHERS
Education (2009) ON

hnuah a nih thu leh CHILD RIGHTS PROTECTION

naupang ten an chanvo
dik tak an chan theih
nana hmalak a tul thu a
sawi a, Child Rights in
a tum naupangte

hrekbehna, hleilenna,

nunrawnna hrang hrang laka chhanchhuaha venhimna pek a tum lai
hian naupangte pawhin an dikna chanvo (Child Rights) hian
mawhphurhna (Responsibilities) leh tihtur (duties) a keng tel tih kan
zirtir kha a tul’ a ti.

Danin naupang a thlawna zirna (Free & Compulsory
Education) dawng tura a tih laiin naupangin a mawhphurhna a hlen
ngei ngei tur chu “School tha taka a kal a, lehkha a zir kha a ni,” a
ti bawk. Director chuan a sawi zelnaah, nikum maia World day for
Prevention of Child Abuse kan hman zawh taka thupui thlan chu
‘Stop Bullying’ anih thu sawiin naupang lian zawk leh chak zawk
ten an aia chak lo zawkte chunga nunrawnna, tihduhdahna an thlen
theih thin thu sawiin zirtirtu nihna angin hetiang hi school-ah te a
thlen loh nan hma la a, zirtirna pe turin a fuih bawk.

He programme ah hian zirtirtute tana tangkai tak tak tur heng
subjects te hi zirho a ni- The Rights of Children to Free an
Compulsory Education (RTE), Child Rights and its Educational
Implications, Behaviour modifications, Childline, Gender Issues leh
Personal safety Rules for children tih te a ni. He programme vek hi
Middle school zirtirtute hnenah Dt. 26-27 May, 2016 khan pek a ni
bawk.

Science & Mathematics :

e Teaching of Science and Mathematics
10-13.5.2016 chhungin Auditorium ah Govt.H/S
Zirtirtul9 leh RMSA Zirtirtu 11 te Training pek
an ni.

e Mizoram chhunga HS & HSS thlan bikte
hnenah Science Equipment sem chhuah mek zel
ani.

Computer Education : I.C.T. Deptt.in
Department hrang hrang Website endik
(monitoring) thinah SCERT Website pawh tih
changtluan nan phur taka hmalak chhunzawm zel a
ni a, programmes/activities leh tul dang te uluk
taka dah luh (upload) chhunzawm zel a ni.

e 17-26.5.2016 chhungin Induction Training on
Computer Literacy H.S. & H.S.S. Teachers te
tan Language Laboratory Room, New building
ah buatsaih a ni.

EDUSAT Hub chu tihnun thuai tum a niin
buaipui mek a ni a. Mizoram chhunga Satellite
Interactive Terminals 50 awm thin kha, ISRO
lamin 20-a thlahniam tura min tih angin School
20 thlan chhuah an ni a, hei hi NESAC lam
pawh hriattir tawh niin, DIET 8 te nen hian SIT
hi Mizoram in 28 kan nei dawn a ni.

Training on Multimedia Scripting for PS
teachers at ICT Lab from 24th May to 2nd June,
2016.

Training on Multi-Media Scripting17-27.5.2016
chhungin 20 H/S teachers te tan buatsaih a ni a,
9-10.5.2016 chhunga neih tura duan a ni bawk.

9th-10th June, 2016 ah Doordarshan-ah Topic
[ o

Inclusive Education for Disabled at

Secondary Stage (IEDSS) :

e Pi Zothanpuii Hangjo, Lecturer &
Pu Rorelkima, Lecturer t¢ NEHU Shillong ah
Meeting 27.4.2016-2.5.2016 chhunga neih na ah
an tel a, RCI North East Zonal Coordination
Commt. Guwahati 1st May, 2016 neihna ah an
tel chhunzawm nghal.

English :

¢ Orientation Course in English Language
Teaching (ELT) Training ni 26-29.4.2016 chu
Lungleiah M/S 5 leh P/S 5 English Medium-a leh
thar School Teacher te tan buatsaih a ni.

e 17th-27th May, 2016 chhungin SCERT
Auditoriumah Induction Training for Teachers of
Govt. Model School te tan neih a ni bawk.

e Class VI-VIII Text Book subject hrang hrang
Session thara mi tur buaipui mek zel a ni a, peih
fel tep a ni.

Population/Adolescence Education :

1) Sensitization Programme on Child Rights
Protection Training 23-24.5.2016 Auditorium ah
P/S Teachers tan neih a ni.

2) Sensitization Programme on Child Rights
Protection Training 26-27.5.2016 chhungin M/S
Teachers tan neih a ni bawk.

e Zirna hmanga inpumkhatna tih thupui
hmangin Radio Talk Life Telecast hmangin
Pi/Pu ... .. ten hun an hmang a, an sawi tha in
ngaithlatu ten hlawkthlak an ti hle.

e 8th Meeting of Textbook Committee for
Elementary Level 23rd-24th May, 2016
Auditorium ah neih a ni.

e Equipments DIETs leh SCERT tana lei chu hmuh
kim tep a ni tawh a, DIET ah pek chhuah tura
ruahman a ni.

e Pre-Entry Test for Pre-service Training (PSTE)
Programme DIET hnuaia mi Sawrkar-a dil chu
approval hmuh ani bawk.

e Refresher Course DIETs Faculty te tana
16.6.2016-a neih tura duan a ni.

Textbook :

e Subject Sub-Committee te chuan Textbook
Development chungchangah an hmalakna te a
kaltluang zel

e NCERT Textbook chu Class VI-VIII thleng tan kum
2017-2018-a hman tan atan ruahman mek a ni.

o Textbook Committee te chuan Hindi zirlaibu tur
thlirin hma an la mek zel.

DISASTER MANAGEMENT

LEIMIN : Kum tin chhiatna leh buaina kan neih pakhat leimin hi chu leilung awih, ruahtui tla tam,
kawng laihna, in leh In dinna tur laih nasat, ramngaw thing leh mau chereu nasa, tuthawk luankawr mumal
lo leh tui chhe paih dan zir loh, leivung leh hnawl chhek khawm nasat vang a ni tlangpui.

THLI. RUAH LEH RIAL : Mizoram hi tuifinriat kan hnaih ber- Bay of Bengal hi Cyclone inmun
tan duhna hmun tak a nih tlat avangin Thlipui leh a behbawm bakah a siper hi kan la tawng fo dawn a nih
hmel a. Hei vang hian India rama Wind and Cyclone Hazard Map-ah pawh a hlauhawm ber pawl (Very
High Damage Risk Zone) zinga tel ve kan ni hrim hrim bawk. Chuvang chuan thlipui chuan inmun chhung
a nei a, engtikah nge chumi khami ram chu a rawn thlen ang tih leh a nihphung a hriat theih deuh thin a,
chung chu TV ah leh Internet lamah te puanzar vat a ni thin. Kum 2013 May thlaa Cyclone Mahasen pawh
kha a pawng a puia kan hlauh thlabar vak ang kha ni lovin in-hmakhua lawk a, tawrhna a nep theih nana
puan lawk a ni zawk.

DISASTER MANAGEMENT COMMITTEE LEH TEAM :

India sawrkar laipui hian Disaster lamah hian ruahmanna tha tak a siam a, chumi a inkhaidiat dan chu
hetiang hian :

1)  National Disaster Management Authority ( Prime Minister ho na in )

2)  State Disaster Management Authority ( State Chief Minister ho na in)

3)  State Executive Comtt./State Steering Comtt. (State Chief Secretary ho in )

4)  District Disaster Management Authority Comtt. (D.C. ho na in)

5)  Block Disaster Management Comtt. ( BDO ho na in )

6)  Locality/Village Disaster Management Comtt. ( Local Council ho na in)
Sawrkar laipui hmalakna-in Disaster lama hmala tur bik chi hrang hrang din a ni a, chung zingah chuan
veng chhung bikah chuan Locality/Village Disaster Management Committee din a ni a, chungte chuan

chhiatna a lo thlen pawha hma la tur Team hrang hrang a din te kaihhruainain hma a la tura ngaih a ni.
Chung Team hrang hrang te chu -

1)  Information and Damage Assessment Team (Hriat tul lama hma lak)

2)  Shelter Management and Sanitation Team (chenna tur leh thianghlimna)
3)  Evacuation & Rescue Team/Search and Rescue Team (chhanchhuak tur)
4)  First Aid & Medical Team (Tuam dam ngai leh damdawi petu)

5)  Food and Water Supply Team (Ei leh in tur ngaihtuahtu)

6) Relief Coordination Team (Chhawmdawl ngaite ngaihtuah)

7)  Trauma Counselling Team ( Thlamuantu tur)

8)  Patrolling/Security Team. ( Venhimna lam thawktu)

Hengte hian fel fai taka hma an lak chuan indip buai lo leh kawng hmang tha zawka an kalpui theih chuan
chhiat tawhnaah pawh a ziaawm thei hle ang.

( A tawng ring ring thu a fing ber lem lova, Val Upa leh khawtlang hruaituten remruatna zulzuia kal
thin hi a tha a, hmun thenkhatah chuan hel nuai deuh te a awm chawk thin. Hliam tuar leh chhan tlak
ngawih ngawih pawh kan tichau zual theiin bungrua pawh hman tlak loha chhuah a awm loh nan.)

_Do not dwell in

concentrateﬁhe mlnd on

the present momm

Bruaddha

L A WRIEKE-RTNAWM

. Pi Sangzuali Vanchhawng, Special Education Officer (IEDSS) chu Deputy Director
(Vocationalization) ah promotion ah a kaisang a, Directorate of SCERT chuan kan lawmpui hle.

. SCERT-a thawktu Officers kalkhawmte chuan ni 9.5.2016 khan SCERT Officers’ Union
2016-2017 chhunga hruaitu turin heng mite hi an thlang :

President : Pi Sangzuali Vanchhawng, Dy.Director
Vice President : Pi D.Ramdinthangi, Joint Director
Secretary : Pi A.Lalchhandami, Lecturer
Asst. Secretary : Pu F.Lalliansanga, Science Consultant
Fin. Secretary : Pu Lalbiakkima Pautu, Lecturer
Treasurer : Pi Vanlaldiki Sailo, Spl. Education Officer.
. Pi Lalrohlui Kapte (Marovi) leh Pi Lalmalsawmi Khiangte (Ate-i), Assistant ve ve te chuan an hna

an rawn zawm a, Directorate of SCERT chuan kan lo lawm e.

. Pu Rochuangliana (Pate-a), Accountant, DIET Mamit chuan ni 18.5.2016 khan chatuan ram min
pansan a, Vaivakawn, Aizawl-a cheng a ni. Pi Laldawngliani Chawngthu, Director leh thawktu
thenkhat te’n a ruang chungah pangpar dahin an thlah. A vuina hunah hian Department aiawhin
Director-in thusawina hun a hmang. A chhungte Pathianin awmpuiin thlamuan zel rawh se.

. District Institute of Education & Training (DIET), Aizawl-a zirtirtu tura training bei mek PSTE
Final Semester zirlaite chu an zirlaiin a phut angin a taka zirtir hna (Practice Teaching) Aizawl-a
Middle School leh Primary School thlanbik a an Faculty te kaihhruaina hnuaiah neih chu tluang takin
May ni 13 (zirtawpni) 2016 hian an zo. Hemi hma hian Micro Teaching leh In-house practice
teaching an institute-ah an lo nei tawh bawk ani. May ni 16-20 chhung hian Aizawl khawpuia Middle
School leh Primary School thlanbik ah an Faculty te enpuina hnuaiah school Final Internship an ei
bawk ang. DIET, Aizawl-ah hian 2015 - 2017 Session-ah hian zirlaite PSTE II Semester - 64,
PSTE IV Semester - 108, Primary Section - 84 leh Middle Section - 123 an awm mek ani. 2016
2018 session chu July ni 1 atangin tan ani ang.

. DIET Aizawla 2016-18 academic session a pawl X11-a 45% chin leh a chunglam te
Diploma in Elementary Education (D.EI.Ed) zir duhte tan Application Form Rs.100 chawiin May 16
(Thawhtanni) atangin lak theih niin June 10 thleng thehluh theih a ni. Form hi
dietaizawl.weebly.com- ah a download theih bawk e.Contact:0388-2391006, 2349606, 2390012,

2390013&2390033.
.;‘

CODE OF PROFESSIONAL ETHICS FOR TEACHERS

Zirtirtute hi naupang thanglian chho mekte enkawltu an nih avangin school chhungah leh
khawtlangah mawh an phur lian hle a ni. Khawtlang pawhin duhsakna nen an en a, an chungah pawh
thikthu a ti na hle bawk. An ni tin hnathawh leh khawsazia hi tlang thlir a ni. Chuvang tak chuan zirtirtute
tan hian an conduct-ah an tih awm leh awm lote hriat a tha khawp mai. Chutiang lam dan zam chu a awm
reng em ?

Zirtirtute hi naupang enkawltu an ni a, naupangten an ngaisangin an zah a, an thu pawh nu leh pate thu
ai mahin an awih zawk thin. An inchei dante, an hawiher leh tawngkam hman dan chenin naupangte zir leh
entawn (role model) an nih avangin chutiang a ni tih hriain zirtirtute hi an ni tin nunah fimkhurin zuk leh
hmuamahte pawh an insum a pawimawh khawp mai.

Tunah hian zirtirtute khawsak dan tur chung changa 'Code of Professional Ethics' kan sawi dawn
a, hemi atang hian zirtirtu chuan heng hi zirchhuak tura beisei ani :

e  Zirtirtu tan naupangte lakah te, an nu leh pate lakah te, an zirtirtu pui lakah te leh khawtlang laka
an khawsazia tur atan 'Code of Professional Ethics' a awm tih a hria ang.

(awm zel tur.... next issue )




